
Медициналық мақсаттағы бұйымның атауы
Газ өткізетін қатты жанаспалы линзаларға күтім жасауға арналған көп функционалды Boston Simplus ерітіндісі, 120 мл.

Бұйымның құрамы және сипаттамасы
Boston Simplus көп функционалды ерітіндісі – газ өткізетін қатты линзаларды тазартатын, дезинфекциялайтын және кондиционерлейтін бір құтыдағы инновациялық құрал. Ерітінді фторсиликонакрилаттан және силиконокрилаттан жасалған газ өткізетін жанаспалы қатты линзалармен пайдалану үшін мақұлданған.

Құрамы: Стерильді сулы буферлік ерітінді, оның құрамына полоксамин, гидроксиалкилфосфанат, бор қышқылы, натрий бораты, натрий хлориді, гидроксипропилметилцеллюлоза, глюкам және консерванттар: хлоргексидин глюконаты (0,003%), полиаминопропил бигуанид (0,0005%) кіреді.

Қолданылу саласы
Офтальмология.
Boston Simplus көп функционалды ерітіндісі линзалардың бетінен ақуыздар мен липидтерді кетіреді, сондай-ақ оларда берік шөгінділердің түзілуіне жол бермейді.  Сонымен қатар ерітінді линзаларды шаюға да арналған, сөйтіп олардағы қопсыған шөгінділерді кетіреді. Амортизациялаушы көп полимерлі жүйе линзаны кондиционерлейді, бұл оның жақсы жылжуын және біркелкі ылғалдануын қамтамасыз етеді.
Патенттелген ылғалдандырғыш линзаның ылғалдылығын сақтап тұрады. Формуласы сіздің көзіңізді тыныштандырады. Сондай-ақ оның құрамында зиянды микроорганизмдерді жоюдағы тиімділігі дәлелденген консерванттар бар. Бұл ерітінді тазалауға да, дезинфекциялауға да тиімді, оның үстіне линзаларды таққан кезде көзді тітіркендірмейді.

Қолдану тәсілі (қажет болса, қолдану жөніндегі айрықша нұсқаулар)
Құтының мойнындағы қорғаныш сақинасын алып тастаңыз. Егер құтының мойнындағы қорғаныш сақинасы сынған немесе мүлде жоқ болса, ерітіндіні пайдаланбаңыз.  
1. Тиісті түрде дезинфекциялау үшін төменде келтірілген барлық нұсқауларды орындаңыз. Қолыңызды сабын ерітіндісімен жуыңыз (Сақ болыңыз! Сұйық сабынның құрамында май негізіндегі суспензия болуы мүмкін).
2. Линзаларды бос линза контейнеріне салып, ішіне таза көп функционалды Boston Simplus ерітіндісін толтырыңыз. Линзаларды тағар алдында ерітіндіде кем дегенде төрт (4) сағат немесе түні бойы ұстаңыз.
3. Суланғаннан кейін линзаны контейнерден шығарып, алақанға көп функционалды BostonТМ Simplus ерітіндісінің екі-төрт (2-4) тамшысын тамызып, жиырма (20) секунд бойы екі жағын абайлап сүртіңіз. Күн сайын қосымша тазалау қажет емес.
4. Бетіндегі қопсыған шөгінділерді кетіру және линзаны тағу үшін көп функционалды Boston Simplus ерітіндісін ағызып тұрып, линазаларды шамамен бес (5) секундтай шайыңыз.
5. Әр пайдаланған сайын линзаға арналған контейнердің ішкі жағын қайнаған сумен жақсылап жуып, ауада кептіріңіз. Сақтандыру: Ластанып қалмауы үшін құтының ұшын қандай болмасын заттарға тигізбеңіз. Құтыны пайдаланбайтын кезде тығыз жабылған күйде ұстаңыз.

Сақтық шаралары
Линза мен оларға күтім жасау құралдарын, соның ішінде линзаға арналған контейнерді дұрыс пайдалану үшін міндетті түрде офтальмолог-дәрігер немесе оптометрист нұсқауларын және қаптамадағы барлық нұсқаулықтарды орындаңыз. Көздің тітіркенуі, соның ішінде мөлдір қабықтың ойық жарасы мен инфекциясы, тез өршуі және көздің көрмей қалуына (соның ішінде соқыр боп қалуға) әкелуі мүмкін.
· Егер осы ерітіндінің кез келген компонентіне аллергия пайда болса, оны пайдаланбаңыз.
· Жұмсақ (гидрофильді) жанаспалы линзалармен бірге пайдалануға болмайды.
· Өзіңіздің офтальмолог-дәрігеріңіз ұсынған линзаларды күту процедураларын сақтауыңыз қажет. Бұл процедураларды орындамау салдарынан ауыр көз инфекциялары пайда болуы мүмкін.
· Құтының ұшы кез келген затқа немесе көзге тиіп кетпеуі тиіс, бұл ерітіндінің ластануына немесе көздің жарақаттануына әкелуі мүмкін.
· Линзаны қолмен ұстарда және тақпас бұрын қолыңызды жуыңыз.
· Еш жағдайда ерітіндіні қайта пайдаланбаңыз. Әрқашан линзаны тазалап, дезинфекциялау үшін таза ерітіндіні пайдаланыңыз.
· Құтыны пайдаланбаған кезде, ерітіндінің ластануына немесе булануына жол бермеу қалпақшасын жауып ұстаңыз.
· Офтальмолог-дәрігермен кеңеспей бұл ерітіндімен бірге қандай да бір көз дәрілерін пайдаланбаңыз.
· Ішінде ерітінді қалдығы бар құтыны ашқаннан кейін 3 айдан соң лақтырып тастаңыз.
· Жарамдылық мерзімі өткен ерітіндіні пайдаланбаңыз.
· БАЛАЛАРДЫҢ ҚОЛЫ ЖЕТПЕЙТІН ЖЕРДЕ САҚТАУ КЕРЕК.
· Линзаға арналған контейнер микроорганизмдердің көзді ластап, тітіркендіруінің себебі болуы мүмкін. Линзаға арналған контейнерлердің бетін күн сайын жанаспалы линзаны тазалауға арналған белсенді затпен жуып, қайнаған ыстық сумен шайып, қақпағын жаппай ауада кептіру керек. Линза контейнерлерін мүмкіндігінше жиі ауыстырып тұрған жөн.
МАҢЫЗДЫ АҚПАРАТ: Егер тітіркену немесе шамадан тыс жас ағу пайда болып, ол басылмаса және күшейе түссе, сондай-ақ көру қабілетіңіз бұзылса, өнімді пайдалануды тоқтатып, дереу офтальмолог-дәрігерден кеңес алыңыз.

Жағымсыз реакциялары (мәселелер және оларды шешу тәсілдері):
Сіз төменде көрсетілген мәселелер туындауы мүмкін екенін білуге тиістісіз.
· Көздің шаншуы, күйдіріп ашуы, қышуы (тітіркенуі) немесе басқалай ауырсынуы
· Алғаш таққан кездегі жағдайымен салыстырғанда линза тағудың жайсыз бола бастауы
· Көзде өзгеше нәрсенің бар екенін сезіну (мысалы, көзге бөтен нәрсені сезіну, жырылған бөлікті)
· Шамадан тыс жас ағуы (жасаурау) немесе көзден өзгеше бір заттардың ағуы
· Көздің қызаруы
· Көру қабілетінің нашарлауы (көру өткірлігінің төмендеуі)
· Бұлдырау, заттардың айналасында түрлі-түсті шеңбер немесе ореолдың көрінуі
· Жарыққа сезімталдық (жарыққа көзді аша алмау)
· Көздің құрғауы
Егер осы айтылған белгілердің ең болмаса біреуін байқасаңыз, линзаны дереу алып тастаңыз.
Жайсыздық сезімі немесе мәселе жойылғаннан кейін линзаны мұқият қарап шығыңыз.
· Линзадан қандай болмасын бүліну белгісін байқасаңыз, қайта тақпаңыз. Линзаны арнайы контейнеріне салып, Сіздің офтальмолог-дәрігеріңізге хабарласыңыз.
· Егер линзаға кір, кірпік немесе басқа бөгде зат жабысқан болса немесе мәселе жойылғанымен, линза бүлінген сияқты болса, оны мұқият тазалап, шайып, дезинфекциялағаннан кейін ғана қайта киіңіз.
Егер мәселе шешілмесе, линзаны дереу алып тастаңыз және
өзіңіздің офтальмолог-дәрігеріңізден кеңес алыңыз.
Жоғарыда аталған мәселелердің қандай болмасын біреуінің пайда болуы инфекция, мөлдір қабық ойық жарасы, неоваскуляризация немесе ирит сияқты ауыр зардапты аурудың бар екенін көрсетуі мүмкін. Мәселенің неден болғанын анықтау үшін дереу офтальмолог-дәрігермен кеңесіңіз және көздің ауыр зақымдалуының алдын алу үшін емдеуге дереу кірісіңіз. Көзде инфекцияның бар-жоғын анықтау үшін офтальмолог-дәрігерге барған кезде, барлық микроорганизмдердің түрлерін дәлірек анықтау мақсатында жүргізілуі мүмкін бактериологиялық зерттеу үшін линзаны, ерітінділерді және линза контейнерін өзіңізбен бірге алып барыңыз.

Сақтау шарттары
1°-ден 30°С дейінгі температурада, балалардың қолы жетпейтін жерде сақтау керек.    

Жарамдылық мерзімі 
2 жыл. 
3 айдан астам уақыт бұрын ашылған құтыдағы ерітіндіні пайдаланбау керек. 
Жарамдылық мерзімі өткеннен кейін қолдануға болмайды.

Стерильді

Өндіруші ұйымның атауы
Bausch & Lomb Incorporated
Өндірушінің заңды/нақты мекенжайы, байланыс деректері:
Мекенжайы: 1400 North Goodman St., Rochester, NY 14609, АҚШ 
Тел.: + 1-800-553-5340
Факс: + 585-338-6896

Өндірістік алаң
«Bausch & Lomb IOM S.p.A» Виа Пасубио 34, 20846 Мачерио, Милан, Италия.

Қазақстан Республикасының аумағындағы өндірушінің уәкілетті өкілі:
«Бауш Хелс» ЖШС
Алматы қ., A26T9G0, Алматы қ., Қажы Мұқан көшесі, 22/5 үй
Телефон + 7 727 3 111 516
Электронды пошта: office.kz@bausch.com    

Қазақстан Республикасының аумағында тұтынушылардан медициналық бұйым бойынша шағымдарды (ұсыныстарды) қабылдайтын, медициналық бұйымның тіркеуден кейінгі қауіпсіздігін қадағалауға жауапты ұйымның атауы, мекенжайы және байланыс деректері: 
«Бауш Хелс» ЖШС
Қазақстан Республикасы, A26T9G0, Алматы қ., Қажы Мұқан көшесі, 22/5 үй
Телефон + 7 727 3 111 516
Электронды пошта: Russia.Claims@bausch.com    

Заттаңбадағы символдар

	Символ
	Сипаттамасы
	Символ
	Сипаттамасы

	[image: Symbols Glossary - EcoVue Ultrasound Gel]

	Нарықтағы айналым белгісі.  Ресей заңнамасында белгіленген сапа мен қауіпсіздік деңгейіне сәйкес келетінін білдіреді.

	Green Dot («Жасыл нүкте») жүйесінің мүшесі
	[image: Symbol Glossary - OriGen Biomedical]
	Асептикалық өңдеу кезінде стерилизацияланған

	Өндіруші

	Температура шектеулерін ескеріп пайдалану керек

	Назар аударыңыз, медициналық қолдану жөніндегі нұсқаулықты қараңыз

Шешімі: N092480
Шешім тіркелген күні: 11.02.2026
Мемлекеттік орган басшысының (немесе уәкілетті тұлғаның) тегі, аты, әкесінің аты (бар болса): Раймкулова Г. У.
(Қазақстан Республикасы Денсаулық сақтау министрлігінің Медициналық және фармацевтикалық бақылау комитеті)

